
“Rabitəbank” ASC 
səhmdarlarının nəzərinə!
“Rabitəbank” ASC Müşahidə Şurasının 

24 sentyabr 2021-ci il tarixli 74 nömrəli 
qərarına əsasən 2021-ci il  noyabr ayının 
19-u saat 17.00-da bankın səhmdarlarının 
növbəti ümumi yığıncağı  keçiriləcəkdir.

Yığıncağın gündəliyi: 

1. 2022-2024-cü illəri əhatə edən ban-
kın strateji planının təsdiqi.

2. 2022-ci il üzrə bankın büdcə 
parametrlərinin təsdiqi.

3. Təşkilati məsələlər.
Ünvan- Bakı şəhəri, 28 May küçəsi 33.

“Hər kəs öz tərcümeyi-halı,  
öz həyat yolu ilə məktəbin, 
müəllimin insanın həyatında nə 
kimi rolu olduğunu bilir və onu 
qiymətləndirməlidir. Mən isə bütün 
varlığımla, keçdiyim həyat yolu 
ilə həmişə məktəbə, müəllimə 
borcluyam.” Bu xatırlamanı Prezident 
İlham Əliyev səsləndirib. Onun 
ölkəmizdə son illərdə təhsilin inkişafı 
ilə bağlı həyata keçirdiyi kompleks 
tədbirlər, bu sahəni dövlət siyasətinin 
mühüm prinsipləri sırasına daxil 
etməsi, təhsil işçilərinə hərtərəfli 
qayğı dövlətin öz gələcəyini daha 
etibarlı və inamlı görmək əzmindən 
xəbər verir.

 Zəngin təbii sərvətləri ilə 
dünyanın diqqətində olan Azərbaycan 
bu sərvətlərdən səmərəli istifadə 
ilə insan kapitalının daha da inkişaf 
etdirilməsini başlıca istiqamət 
seçib. Təsadüfi deyil ki, XXI əsrin 
əvvəllərindəki Azərbaycanda əsl 
təhsil bumu yaşanır. Son illərdə 
ölkəmizdə heç bir dövrdə olmadığı 
qədər yeni məktəb tikilib, əlavə 
korpuslar inşa olunub.

Sevindirici haldır ki, bu proses 
paytaxtla yanaşı, bütün bölgələri də 
əhatə edir. Heydər Əliyev Fondunun 
dövlətin bu fəaliyyət proqramına 
verdiyi dəstək isə öz mükəmməlliyi 
ilə seçilir. Fond ölkədə məktəb 
tikintisində yaxından iştirakla yanaşı, 
onların əyani vəsaitlər, şagirdlərin 
məktəb ləvazimatı ilə təminatında 
da mühüm rol oynayır. Yeni, müasir 
məktəblər, yeni təhsil kompleksləri 
şagird kontingentinin təhsil şəraitini 
tamamilə dəyişir, tədrisin səviyyəsini 
yüksəldir. Prezident İlham Əliyev 
deyir: “Uşaqlar yaxşı məktəblərdə 
oxumalı, müəllimlər də yaxşı 
məktəblərdə işləməlidirlər”.

Təhsil işçilərinin əmək haqlarının 
artırılması, mükafatlandırılması, fəxri 
adlarla təltif edilməsi, müəllimlərin 
sosial müdafiəsinin gücləndirilməsi 
istiqamətində atılan addımlar da 
onlar üçün böyük stimul olmaqla, 
pedaqoji kollektivlərin məsuliyyətini 
də artırır. 

Pandemiya ilə bağlı 
müəllimlərimiz böyük çətinliklərlə 
qarşılaşsalar da, bu sınaqdan da 
uğurla çıxırlar. Onlayn dərslərin 
keçilməsi yeni proses olsa da , ötən il 
müəllimlərimiz bu prosesə qoşularaq, 
onu mükəmməl şəkildə mənimsəyə 
bilmişlər.

Azərbaycanın böyük müəllim 
ordusu var və onlar respublikamızın 
intellektual potensialının 
gücləndirilməsi yolunda yorulmadan 
fəaliyyət göstərirlər.

Bu gün Azərbaycan məktəblərində 
144 mindən çox müəllim çalışır.

Azərbaycan müəllimlərinin 
XI qurultayında geniş məruzə ilə 
çıxış edən ulu öndər demişdir: 
“Azərbaycan müəllimlərinin tam 
əksəriyyəti layiqli müəllimlərdir. Əgər 
bunlar belə olmasaydı, Azərbaycanın 
bugünkü elmi, iqtisadiyyatı, 
mədəniyyəti, yüksəlişi ola bilərdimi?” 
Ümummilli lider müəllimlərin 
əməkhaqlarının artırılması, onlara 

fəxri adların verilməsi ilə bağlı 
dəfələrlə sərəncamlar imzalamışdır.

Ulu öndərin siyasi kursunun 
layiqli davamçısı, möhtərəm 
Prezidentimiz İlham Əliyev də milli 
təhsilin inkişafına, müəllimlərin 
sosial vəziyyətinin yaxşılaşmasına 
həmişə xüsusi qayğı ilə yanaşmışdır. 

Məhz bu qayğının nəticəsidir ki, 
Azərbaycanda müəllimin nüfuzu 
ilbəil artır, güzəranı getdikcə 
yaxşılaşır. Hələ 2004-cü ildə cənab 
Prezidentimiz “2005–2008-ci 
illər üçün ümumtəhsil məktəbləri 
şəbəkəsində pedaqoji kadr 
təminatı üzrə Dövlət Proqramı”nın 
qəbul edilməsi ilə bağlı sərəncam 
imzalamışdır. Bu gün Təhsil Nazirliyi 
müəllimlərin seçilməsi və işlə 
təmin edilməsi sahəsində dünyada 
sınaqdan keçirilmiş mexanizmlərin 
tətbiqi istiqamətində bir sıra 
əhəmiyyətli addımlar atır.

Cəmiyyətdə belə bir fikir 
formalaşıb ki, müəllim əməyi 
əsl vətənpərvərlik nümunəsidir. 
Xalq arasında deyilir ki , müəllim 
dəyişəndə cəmiyyət də dəyişir. Söz 
yox ki, müəllim təhsildə əsas sima, ən 
nüfuzlu şəxsdir. Azərbaycan dövləti 
onların şərəfli əməyini həmişə yüksək 
qiymətləndirib. 

Azərbaycanda müəllim kadrlarının 
hazırlanması və onların ixtisasının 
təkmilləşdirilməsi də həmişə diqqət 
mərkəzində olmuşdur. Bir neçə ali və 
orta ixtisas məktəbimiz müəllim kadrları 
hazırlamaq sahəsində böyük təcrübəyə 
malikdir. Azərbaycan Dövlət Pedaqoji 
Universiteti, Bakı Dövlət Universiteti, 

Azərbaycan Dillər Universiteti və diğər 
ali təhsil müəssisələrində yüksək 
ixtisaslı müəllim kadrları hazırlanır. 
Bir vaxtlar M.Ə.Sabir adına Bakı 
Pedaqoji Texnikumu adlanan, hazırda 
Bakı Pedaqoji Kolleci adı ilə fəaliyyət 
göstərən təhsil ocağının bu sahədəki 
fəaliyyətini də xüsusi qeyd etmək 
lazımdır.

Müəllimlərin peşəkarlığının 
artırılması, təhsil sistemində 
dünya təcrübəsinə uyğun keyfiyyət 
dəyişikliklərinin aparılması 
istiqamətində müəyyən tədbirlər 
həyata keçirilmişdir. Bu prosesdə 
Azərbaycanda fəaliyyət göstərən 
beynəlxalq təşkilatlar, o cümlədən 
Britaniya Şurası, UNİSEF və digər 
qurumlarla Təhsil Nazirliyinin 
əməkdaşlığı xeyli fayda vermişdir. 
Belə ki, 12 mindən çox müəllim 
müasir təlim strategiyaları əsasında 
təşkil olunan treninqlərdən, öyrədici 
təlim kurslarından keçirilmişdir.

II Qarabağ müharibəsi başlayan 
gündən müəllimlərimiz də könüllü 
olaraq döyüşə qatıldılar. Şanlı 
qələbənin qazanılmasına onlar da öz 
töhfələrini verdilər. Bu müharibədə 
700-dək təhsil işçisi qəhrəmanlıqla 
döyüşüb. Müharibə zamanı 20 nəfər 
təhsil işçisi şəhid olub.

Müəllimlər bu gün cəmiyyətimizin 
nüfuzlu şəxslərindən hesab olunurlar. 
Onlara xalq arasında hörmət 
və ehtiram var və gələcəkdə də 
belə olacaq. Heç bir müasir təhsil 
texnologiyası müəllim əməyini 
əvəz edə bilməz. Amma cəmiyyət 
müəllimə borclu olduğu kimi, müəllim 
də cəmiyyət qarşısında öz borcunu, 
məsuliyyətini hiss etməlidir.

Heç şübhəsiz ki, müstəqil 
Azərbaycanımızın müəllimlər ordusu 
xalqımızın gələcək xoşbəxt həyatı 
üçün bütün imkanlarını səfərbər 
edəcək, xalqımıza layiq vətəndaşların 
yetişdirilməsində öz xidmətlərini 
əsirgəməyəcəklər. Bayramınız 
mübarək, əziz müəllimlər!

M.MÜKƏRRƏMOĞLU,  
“Xalq qəzeti”

5 oktyabr Beynəlxalq Müəllimlər Günüdür

Müəllim əməyi əsl 
vətənpərvərlik nümunəsidir

 Həyatını müəllimliyə həsr edən insanlar, həqiqətən, 
fədakar, xalqına, millətinə sədaqətli və eyni zamanda, 
qəhrəmanlıq göstərən insanlardır.

Heydər ƏLİYEV  
Ümummilli liderBeynəlxalq Müəllimlər Günü həyatını xalqın işıqlı 

gələcəyinə həsr edən müqəddəs peşə sahiblərinin 
bayramıdır. “Hər birimizdə müəllimin hərarətli 

qəlbinin bir zərrəciyi var. Mən dünyada müəllimdən 
şərəfli ad tanımıram” deyən ümummilli lider Heydər 
Əliyev Azərbaycana rəhbərlik etdiyi bütün illərdə müəllim 
əməyini yüksək qiymətləndirib, onlara böyük hörmətlə 
yanaşıb, təhsil işçilərinin maddi vəziyyətinin, rifah halının 
yaxşılaşdırılmasının qayğısına qalıb. 

Vətən Müharibəsi qəhrəmanlarına, əlillərə 
və şəhid ailələrinə mənzillər verilib

Əmək və Əhalinin Sosial Müdafiəsi Nazirliyi 
tərəfindən daha 50 şəhid ailəsi, müharibə əlili 
və Vətən Müharibəsi Qəhrəmanına mənzillərin 

sənədləri təqdim edilib. Mənzillərin təqdimedilmə 
mərasimində Əmək və Əhalinin Sosial Müdafiəsi 
nazirinin müavini Anar Əliyev Prezident, Müzəffər 
Ali Baş Komandan İlham Əliyevin rəhbərliyi ilə 
Azərbaycan Ordusunun ötən il Vətən Müharibəsində 
əldə etdiyi möhtəşəm tarixi Zəfərdən bəhs edib. 30 
ilə yaxın Ermənistanın işğalı altında qalmış doğma 
torpaqlarımızın  azad edildiyini, bu gün həmin 
ərazilərimizdə böyük quruculuq işlərinin aparıldığını 
diqqətə çatdırıb.

Bildirilib ki, müharibədən 
sonrakı dövrdə şəhid 
ailələrini, müharibə 
iştirakçılarını, müharibədə 
yaralanmış hərbçiləri, 
müharibə əlillərini, 
erməni terrorundan zərər 
çəkənləri əhatə edən çevik 
və genişmiqyaslı sosial 
dəstək tədbirləri həyata 
keçirilir. Eyni zamanda, 
şəhid ailələrinin, müharibə 
əlillərinin mənzil və fərdi evlə 
təminatı proqramı dəfələrlə 
genişlənib. Dövlət başçısının 
sərəncamı 2020-ci ildə hərbi 
əməliyyatlarda, o cümlədən 
Vətən müharibəsində şəhid 
olanların ailələri və əlillərinə 
2021 – 2025-ci illərdə 
mərhələli şəkildə 11 min 
mənzil və fərdi ev təqdim 
edilməsi nəzərdə tutulub. O 
cümlədən 2021-ci ildə onlara 
3 minədək mənzil və fərdi 
ev verilməsi işləri aparılır 
ki, bu da mənzil və fərdi 
evlə təminat proqramının 
2018-ci ilə nisbətən  5 dəfə 
genişləndiyini göstərir.

Eyni zamanda, Prezident 
İlham Əliyevin digər 

sərəncamına əsasən, Vətən 
Müharibəsi qəhrəmanlarının 
və onların ailə üzvlərinin 
də ƏƏSMN tərəfindən 
mənzillə təminatına başlanıb. 
Tədbirdə  2021-ci ilin planı 
üzrə artıq 1650 mənzilin 
şəhid ailələri və müharibə 
əlillərinə, habelə Vətən 
Müharibəsi qəhrəmanlarına 
verildiyi, ümumilikdə, 
indiyədək bu kateqoriyadan 

olanlara 11 minə yaxın 
mənzil və fərdi ev təqdim 
edildiyi diqqətə çatdırılıb. 
Bildirilib ki, müharibə 
əlillərinin minik avtomobilləri 
ilə təminatı tədbirləri də 
uğurla davam edir. 2018 – 
2020-ci illərdə onlara 1300-
dək, bu ilin ötən dövründə 
isə daha 150 avtomobil, 
ümumilikdə, indiyədək 7350 
avtomobil verilib.

Mənzillə təmin edilən 
şəhid ailələri, müharibə 

əlilləri və Vətən Müharibəsi 
Qəhrəmanları onlara 
göstərilən yüksək diqqət və 
qayğıya, sosial təminatlarının 
gücləndirilməsi məqsədilə 
aparılan ardıcıl işlərə, 
bu gün yeni mənzillə 
təmin olunduqlarına görə 
Prezident İlham Əliyevə 
minnətdarlıqlarını ifadə 
ediblər.

Zərifə BƏŞİRQIZI,  
“Xalq qəzeti”

Şəkidə və Lənkəranda iki yeni 
Amerika guşəsinin açılması ilə 
bağlı memorandum imzalanıb

AZƏRTAC xəbər ve-
rir ki, bu sözləri oktyabrın 
4-də Azərbaycan Dillər 
Universitetində (ADU) 
ABŞ-ın ölkəmizdəki səfirliyi, 
Lənkəran Dövlət Universi-
teti və Azərbaycan Dövlət 
Pedaqoji Universiteti ara-
sında imzalanan Anlaşma 
Memorandumu mərasimini 
açarkən ADU-nun rektoru, 
filologiya elmləri doktoru, 
professor, Azərbaycan 
Respublikası Milli Elmlər 
Akademiyasının həqiqi üzvü 
Kamal Abdulla deyib. Bakı 
Amerika Mərkəzinin açılma-
sına Azərbaycan Respublika-
sının Birinci vitse-prezidenti 

Mehriban xanım Əliyevanın 
təşəbbüsü ilə başlanıldığını 
xatırladan Kamal Abdulla 
daha sonra oxşar strukturla-
rın yaradılmasının zəruriliyini 
vurğulayıb. O bildirib ki, 
zaman göstərdi ki, aradan 
keçən müddətdə Azərbaycan 
xalqı öz həqiqətlərini dün-
yaya bildirmək üçün bu 
mərkəzin imkanlarından 
maksimum istifadə edə 
bildi. Azərbaycanın Zəfər 
müharibəsində əvvəl 
əldə etdiyi nailiyyətlərin 
də müxtəlif ölkələrə, o 
cümlədən Amerikaya ya-
yılmasının təşkili işində bu 
mərkəzin rolu az olmadı. 

Biz bilirik ki, Amerika xalqı 
Azərbaycanın həqiqətlərini 
bilir, duyur, dəstəkləyir və 
bu cür mərkəzlərin köməyi 
ilə həqiqətlərin Amerika 
müstəvisində yayılmasını 
alqışlayırıq. 

ABŞ-ın ölkəmizdəki 
səfiri Erl Litzenberg 14 illik 
fəaliyyətdə olan Azərbaycan 
Dillər Universitetindəki 
Bakı Amerika Mərkəzində 
başladılan işin davam 
etdirildiyini diqqətə çatdırıb. 
Səfir imzalanacaq memo-
randumu başlanan işin 
davamı adlandıraraq ABŞ-ın 
Azərbaycandakı səfirliyi, 
Lənkəran Dövlət Universiteti 
və Azərbaycan Dövlət Peda-
qoji Universiteti ilə imzalanan 
sənəd əsasında Lənkəranda 
və Şəkidə iki yeni Amerika 
guşəsi yaradılacağını bildirib. 

Daha sonra memoran-
dum imzalanıb.

Xatırladaq ki, bütün 
dünyada fəaliyyətdə olan 
Amerika guşələri ingilis 
dili təlimləri, təhsillə bağlı 
məsləhətlər, məişətlə əlaqəli 
təlimlər və informasiya ses-
siyaları da daxil olmaqla, bir 
neçə əsas layihəyə dəstək 
verir.

Mir Həmzə Nigari  
beynəlxalq simpoziumu

Simpozium Azərbaycan və Türkiyə 
Respublikalarının Dövlət himnlərinin 
səsləndirilməsi ilə başlayıb. Şəhidlərin 
xatirəsi bir dəqiqəlik sükutla yad edilib. BDU-
nun rektoru Elçin Babayev giriş sözü ilə çıxış 
edərək XIX əsr Azərbaycan ədəbiyyatının 
görkəmli nümayəndələrindən olan Mir Həmzə 
Nigarinin poeziya və fəlsəfəsindən bəhs 
edib. Qeyd edib ki, onun Vətən eşqi, Vətənə 
bağlılığı Qarabağa həsr etdiyi şeirlərində 
daha qabarıq ifadə olunur. Şərqi Zəngəzur 
bölgəsində doğulan, lakin sonralar doğma 
yurdunu tərk edərək qardaş Türkiyədə 
məskunlaşmaq məcburiyyətində qalan Mir 
Həmzə Nigari əsərlərində öz yurduna həsrət 
və sevgisini daim ifadə edib.

“Qara bağrım Qarabağımdır” deyən, 
“Qarabağdan xəbər versə” küləklərə canını 
qurban etməyə hazır olan Nigari oranı 
dünyanın behişti adlandırır. Təsadüfi deyil ki, 
insanlar Qarabağ torpaqlarının işğal altında 
olduğu dövrlərdə bu şeirlərlə təsəlli tapıb, öz 
həsrətlərini ovundurmağa çalışıblar.

TADİV-in sədri, Türkiyə Respublikasının 
Təhlükəsizlik və Xarici Siyasət Şurasının 
üzvü Aygün Attar çıxış edərək Seyid Nigarinin 
həyat və yaradıcılığı, fəlsəfəsi haqqında 
ətraflı məlumat verib.

Plenar iclasda Azərbaycan 
Respublikasının təhsil nazirinin müavini 
Firudin Qurbanov, mədəniyyət nazirinin 
birinci müavini Elnur Əliyev, Türkiyə 
Respublikasının Azərbaycandakı səfiri Cahid 
Bağçı, Beynəlxalq Türk Mədəniyyəti və İrsi 
Fondunun prezidenti Günay Əfəndiyeva, Milli 
Məclisin Mədəniyyət komitəsinin sədri Qənirə 
Paşayeva, Mir Həmzə Seyid Nigari nəslinin 
davamçısı Mir Sədi Mirməhəmmədoğlu, Xalq 
şairi Nəriman Həsənzadə çıxış ediblər.

Beynəlxalq simpozium Azərbaycan 
Respublikası Mədəniyyət Nazirliyinin dəstəyi 
və təşkilatçılığı ilə Beynəlxalq Muğam 
Mərkəzində Mir Həmzə Seyid Nigariyə həsr 
olunmuş konsert proqramı ilə başa çatıb. 

M.MÜKƏRRƏMOĞLU,  
“Xalq qəzeti”

Bakı Dövlət Universitetində (BDU) təkkə-
təsəvvüf ədəbiyyatının nümayəndəsi, sufi 
şairi, təsəvvüf alimi, nəqşibəndi şeyxi 

Mir Həmzə Mir Paşa oğlu Qarabaği Nigarinin 
fəlsəfəsinə və yaradıcılığına həsr olunmuş 
beynəlxalq simpozium keçirilib. BDU və Türkiyə–
Azərbaycan Dostluq, Əməkdaşlıq və Həmrəylik 
Vəqfinin (TADİV) birgə təşkilatçılığı ilə keçirilən 
simpoziumda Türkiyə və Azərbaycanın dövlət 
və hökumət nümayəndələri, millət vəkilləri, 
mədəniyyət xadimləri, BDU-nun müəllim və 
tələbələri iştirak ediblər. Son sutkada Azərbaycanda 

koronavirus infeksiyasından 
835 nəfər sağalıb

Azərbaycanda yeni növ koronavirus 
(COVID-19) infeksiyasına son sutkada 
391 yoluxma faktı qeydə alınıb, 835 
nəfər müalicə olunaraq sağalıb.

Nazirlər Kabineti yanında operativ qərargahdan verilən 
məlumata görə, analiz nümunələri müsbət çıxan 11 nəfər 
vəfat edib.

İndiyədək ölkədə ümumilikdə 486 min 378 nəfərin 
koronavirus infeksiyasına yoluxması faktı müəyyən edilib, 
onlardan 465 min 446 nəfər müalicə olunaraq sağalıb, 6 min 
584 nəfər vəfat edib. Aktiv xəstə sayı 14 min 348 nəfərdir.

Son sutkada yeni yoluxma hallarının müəyyənləşdiril
məsi ilə əlaqədar 4 min 962, bu günə qədər isə ümumilikdə 
4 milyon 892 min 127 test icra olunub.

“Xalq qəzeti”

"Amerika guşəsi" 
proqramı Azərbaycanda 
2007-ci ildən bəri 
fəaliyyət göstərir. 
Bu, Bakı Amerika 
Mərkəzinin Azərbaycan 
Dillər Universitetində 
yaradılması ilə başla-
yıb. Hazırda proqram 
çərçivəsində Bakı, 
Gəncə, Xaçmaz, Sal-
yan və Kürdəmirdə 
beş Amerika guşəsi 
fəaliyyətdədir. 

